Kopja Informali ta' Sentenza

QORTI CIVILI
(SEZZJONI TAL-FAMILJA)

ONOR. IMHALLEF
JOSEPH AZZOPARDI

Seduta ta' I-14 ta' April, 2008

Citazzjoni Numru. 81/2007

_VS_

[I-Qorti;

Rat ir-rikors guramentat ipprezentat fis-26 ta’ Frar, 2007 li
permezz tieghu l-attri¢i esponiet bir-rispett:

1. lli I-partijiet izzewgu fit-12 ta’ Dicembru, 2003
kif jindika ¢-Certifikat anness bhala dokument “A”;

2. lli kunsens tal-partijiet kien eskluz minhabba
zball fuq l-identita’ tal-parti I-ohra, Artiklu 19(1)(b) Kapitlu
255;

3. llli I-kunsens tal-partijiet inkiseb b’gerg dwar xi
kwalita’ tal-parti l-ohra li tista’ mix-xorti taghha tfixkel
serjament il-hajja mizzewga, Artiklu 19(1)(c) Kapitlu 255;

4. lli |-kunsens kien vizzjat b'difett serju ta’
diskrezzjoni ta’ gudizzju fuq il-hajja mizzewga jew fuq id-
drittijiet u dmirijiet essenzjali taghha, jew b’anomalija
psikologika serja li taghmilha mpossibbli ghal dik il-parti li
taqdi l|-obbligazzjonijiet essenzjali taz-zwied, Artiklu
19(1)(d) Kapitlu 255;

5. llli I-kunsens ta’ wahda mill-partijiet giw miksub
bl-eskluzjoni pozittiva taz-zwieg innifsu, jew ta’ wiehed jew
iktar mill-elementi essenzjali tal-hajja mizzewga, jew tad-
dritt ta’ I-att taz-zwieg, Artiklu 19(1)(f) Kapitlu 255;

6. i wahda mill-partijiet ghalkemm mhux
interdetta jew marida b’'mohhha, ma kellhiex fiz-zmien li
sar iz-zwieg, ukoll minhabba raguni temporanja, setghat
intelletwali jew ta’ rieda bizzejjed biex jinholoq kunsens
ghaz-zwieg, Artiklu 19(1)(h) Kapitlu 255;

7. lli meta |-partijiet izzewdu I-attri¢i kellha tnejn
u ghoxrin sena u |-konvenut hamsa u ghoxrin sena. Xi sitt
xhur wara z-zwieg bdew il-problemi. ll-konvenut kien
isawwat lill-attrici, kif jirrizulta mir-rapporti li ghamlet |-
attrici fl-2005 (ara dokument numru B1 u B2) u mi¢-
Certifikat tat-tabib Dr. Alfred Grech (dokument C). Fil-fatt
sa minn gabel iz-zwieg il-konvenut kellu problemi ta’ xorb
li komplew zdiedu wara z-zwied. Dawn il-problemi wkoll
impingew fuq il-kunsens tal-konvenut ghaz-zwied. Dan il-
vizzju tal-konvenut holoq fih difett serju ta’ diskrezzjoni ta’
gudizzju fuq il-hajja mizzewda jew fuq id-drittijiet u dmirijiet
essenzjali taghha, u holoqg anomalija psikologika serja i
ghamlitha mpossibbli  ghall-konvenut |i taqdi |-
obbligazzjonijiet essenzjali taz-zwieg.

Ghaldaqgstant |-esponeni jitolbu bir-rispett lil dina |-
Onorabbli Qorti joghgobha:

1. Tiddikjara li z-zwied kuntrattat bejn il-partijiet
fit-12 ta’ Dicembru, 2003 huwa null ai termini ta’ I-Artiklu

19 (1) (b), (c), (d), (f) u (h) tal-Kapitlu 255 tal-Ligijiet ta’
Malta u ghal finijiet u effetti kollha tal-ligi.

Bl-ispejjez.
[I-konvenut huwa ndunt biex jidher ghas-subizzjoni.
Rat il-lista tax-xhieda.

Rat ir-risposta guramentata tal-konvenut, ipprezentata fil-
25 ta’ Frar, 2008, li permezz taghha espona bir-rispett u
bil-gurament ikkonferma:

llli hu jagbel li z-zwieg bejn il-partijiet huwa null skond I-
Artikli 19 (1)(d) u 19 (1)(f) tal-Kapitlu 255 tal-Ligijiet ta’
Malta, izda mhux ghar-ragunijiet moghtija mill-attri¢i u bl-
ebda mputabbli fug il-konvenut, u dan kif spjegat fl-
affidavit hawn anness ma’ din ir-risposta.

Rat il-lista tax-xhieda.
Rat |-atti processwali.
Rat |-affidavit ta’ |-attri¢i A, ta’ ommha, u tal-konvenut B.

Rat il-verbal tas-seduta tal-25 ta’ Frar, 2008 illi permezz
tieghu I-kawza thalliet ghas-sentenza.

Ikkunsidrat;

Il I-attrici geghda titlob I-annullament taz-zwieg kontrattat
bejn il-partijiet fl-2003 a bazi ta’ I-Artiklu 19 (1) (b), (c), (d),
(f) u (h) tal-Kapitlu 255 tal-Ligijiet ta’ Malta. Il-konvenut kif
diga’ nghad qabel ma’ din it-talba ghal ragunijiet ohra.

Kif pero’ dejjem irritenew il-Qrati Maltin; “F'materja ta’
zwieg illi huwa ta’ ordni pubbliku, ma tistax taghmilha
daqgshekk facli Ii parti tirrepeti kliem il-ligi u I-parti |-ohra
tammetti u b’hekk jirrendu z-zwieg annullabbli bl-iktar mod
facli u espedjenti. Hawn ma ahniex fil-kamp ta’ kreditu
likwidu jew responsabbilta’ ta’ xi kollizjoni imma fkamp I-
iktar delikat u serju u [-Qorti ma tistax thalli nies li

kappriccozament wara xi zmien ta’ zwieq jiddeciedu illi
kellhom nuqqas ta’ diskrezzjoni fuq iz-zwieg u meta
jkollhom siehba jew sieheb iehor jergghu jakkwistaw
malajr din id-diskrezzjoni u jsiru maturi. Fejn jirrizultaw
verament ragunijiet ghall-annullament tieghu I-istess
zwieg ghandu jigi annullat pero’ dan ma ghandux ikun
sabiex jigu akkomodati [|-kapricCi ta’ dak jew I-iehor.
Ghalhekk il-kawzali ghall-annullament ghandha tirrizulta
Cara u minghajr dubju.” (Anna Tonna vs Alexander Tonna
deciza mill-Qorti ta’ I-Appell fis-6 ta’ Novembru, 1991).

L-artikli citati mill-attrici jirrigwardaw:

19 (1) (b) — kunsens eskluz fuq zball fuqg I-identita’ tal-parti
l-ohra;

19 (1) (c) — gerg dwar il-kwalita’ tal-parti I-ohra;

19 (1) (d) — vizzju tal-kunsens ta’ xi parti li jkun b’difett
serju ta’ diskrezzjoni fuq il-hajja mizzewga jew fuq id-
drittijiet u dmirijiet essenzjali taghha jew b’anomalija serja
psikologika li taghmilha mpossibbli li dik il-parti taqdi I-
obbligazzjonijiet essenzjali taz-zwieg;

19 (1) (f) —eskluzjoni pozittiva taz-zwieg jew xi element
essenzjali tieghu.

19 (1) (h) — li wahda mill-partijiet ghalkemm mhux
interdetta jew marida b’mohhha ma kellhiex setghat
intelletwali jew ta’ rieda bizzejjed biex jinholog kunsens
ghaz-zwieg.

Mill-provi mressqga |-Qorti jidhrilha li dan iz-zwieg falla
kwazi mill-ewwel u wiehed mill-ewwel jirriskontra dan hekk
kif zwied li sar fDi¢embru 2003 jisfaxxa sa nofs 1-2006
meta saret separazzjoni konsensali. L-ikbar aggravju ta’ I-
attrici huwa [-fatt li I-konvenut kellu problema ta’ xorb u
anke jerfa’ jdejh fugha filwaqt li I-konvenut jghid Ii I-attri¢i
ma riditx illi miz-zwieq ikollhom it-tfal.

Hafna mill-kontenut ta’ l-affidavits prodotti jirrakkuntaw
episodji wara z-zwie@ u naturalment x’gara wara z-zwieg

hu mmaterjali ghall-kawza hlief biex jitfa’ dawl fuq l-istat
ta’ fatt ta’ gabel iz-zwieg, izda anke hawn, fil-fehma tal-
Qorti hemm indikazzjonijiet li z-zwieg kien vizzjat. Kif qalet
iI-Qorti  ta’ |-Appell fil-kkawza Joseph Zammit vs
Bernardette Zammit (27 ta’ Jannar, 2006);

“Irid mill-ewwel jigi senjalat principju fundamentali fil-ligi
Civili u cioe’ li z-zwieg bejn il-kontendenti ghandu jkun
prezunt li jkun wiehed validu. Ghalhekk huwa dover
assolut ta’ kull parti fil-kawza li taghmel prova sodisfacenti
ta’ I-allegazzjonijet rispettivi taghha dwar [-allegazzjoni u
cioe’ li z-zwieg huwa null ghaliex l-oneru tal-prova huwa
dejjem fuq spallejn min jallega.”

Wahda mill-kawzali ta’ l-attur hija n-nugqas ta’
diskrezzjoni. Kif galet il-Qorti fil-kawza Nicholas Agius vs
Rita Agqius (25 ta’ Mejju, 1995); “Bdifett serju ta’
diskrezzjoni tal-gudizzju |-legislatur ma riedx ifisser
semplicement kwalsiasi stat ta’ immaturita’; li parti jew I-
ohra fiz-zwieq tista’ tkun fiha fil-mument Ii jinghata I-
kunsens reciproku. Li kieku I-legislatur irrikieda maturita’
shiha u perfetta ftit jew addirittura ebda zwieg ma kien
ikun validu. In-nuqqas ta’ discretio judicii hu kuncett
guridiku intrinsikament marbut mal-kapacita’ ta’ parti jew
ohra fiz-zwieg Ii taghti I-kunsens liberu u xjenti taghha
ghar-rabta taz-zwieq.” F'dan is-sens gew decizi wkoll il-
kawzi Angela Spiteri vs Joseph Spiteri (4 ta” Novembru,
1994), Robert Attard vs Josephine Attard (18 ta’ Ottubru,
1995) u Janet Portelli vs Victor Portelli (14 ta’ Awissu,
1995). Fil-kawza fl-ismijiet Mario Mizzi vs Maris Mizzi (15
ta’ Novembru, 2005) il-Qorti tal-Appell ukoll qalet li; “Biex
ikun hemm in-nuqqas jew difett serju ta’ diskrezzjoni ta’
gudizzju irid ikun hemm [-inkapacita’ psikika jew
kostituzzjonali  (mhux  necessarjament  anomalija
psikologika fis-sens mediku) li wiehed jaghraf u jirrifletti
Jew li jiddeciedi liberament (jigifieri minghajr impulsi interni
li jkunu nehhew il-liberta’ ta’ I-ghazla tal-persuna li tkun)
fuq l-oggett tal-kunsens matrimonjali.”

Mill-provi mressga mill-attrici I-Qorti jirrizultalha pruvat li |-
konvenut kellu problema ta’ xorb li setghet ma kinitx taf
biha qabel, filwaqt li ma dietx kontestata lanqas I-

allegazzjoni tal-konvenut illi l-attrici ma riditx li jkollhom
tfal, ghalkemm dan jista’ jkun ghaliex iz-zwied mill-ewwel
beda hazin. Ghalhekk ghall-Qorti jirrizultawlha I-aggravju
skond is-sub-in¢iz (d) fug imsemmi, izda mhux |-aggraviji |-
ohra.

Ghal dawn il-motivi kollha I-Qorti tilga’ t-talba attrici u
tiddikjara null iz-zwieg kontrattat bejn il-partijiet fit-12

ta’ Dicembru, 2003. L-ispejjez ikunu bla taxxa bejn il-
kontendenti.

Mogqgrija.

< Sentenza Finali >

